[image: image1.jpg]


Беларуская магія

Магічныя практыкі – спосабы ўздзеяння на звышнатуальныя сілы з мэтай даведацца або паўплываць на асабісты лёс, здароўе, дабрабыт. (Адрозніваюцца ад малітваў абавязваючым уздзеяннем на знешнія сілы)
І. Магічныя элементы ў каляндарнай абрадавасці
Неаддзельныя ад абраднасці ў цэлым (пранізваюць яе), 
цесна пераплятаюцца з самім рытуалам, невідавочныя на
ягоным фоне. Маюць сезонны характар. 

абсяванне хаты гуртом калядоўшчыкаў

прыгаворы / пажаданні ўдзельнікаў каляднага ці
валачобнага гурта гаспадару, гаспадыні і г.д. на дабрабыт

загукальны веснавы рытуал, карагоды, гушканне на

арэлях, печыва ў форме птушак, абыходы поля на Юр'я,
Купалле, замыканне зубоў ваўку на Юр'я (на хатнюю
жывёлу, якая выганяецца ў поле), засцярогі супраць
ведзьмаў на Юр'я, Купалле

ІІ. Магічныя элементы ў сямейнай абрадавасці. Аналагічна
сямейныя абрады суправаджаюць чалавека па жыцці ад
нараджэння да смерці.

ІІІ. Калектыўныя абрады. 
– выконваюцца абшчынай (супольнасцю) або яе часткай
(групай) у выпадку агульнай небяспекі – вайна, засуха,
голад, эпідэмія і г.д., а таксама накіраваны на змену
надвор'я, адхіленне навальніцы, граду і г.д.

абворванне вёскі (жанчынамі, якія цягнулі плуг (саху)) – як
засцярога ад хваробы, неўраджаю

пераворванне ракі(жанчынамі) – з мэтай выклікання
дажджу

ІV. Побытавая магія – спосабы даведацца або ўздзейнічаць
на асабісты лёс, дабрабыт, здароўе, або ўздзейнічаць на
іншых людзей. У аснове яе – звычайна замова, малітва і гд

А. Варажба` – звычайна гэта спосабы даведацца асабісты
лёс (дзяўчатамі): ці выйдзеш замуж у гэтым годзе, даведацца
якасці жаніха (багаты/бедны і г.д.), даведацца імя жаніха ці
пабачыць яго.
Варажбіт – назва чалавека, які займаецца (спецыялізуецца)
на варожбах.
Б. Лекавая магія – побач з выкарыстаннем лекавых
раслін, раней была універсальным сродкам ад усіх
хвароб. Зараз прымяняецца ў асноўным пры
псіхасаматычных хваробах і спецыфічных хваробах і
стрэсавых станах у дзяцей.
В. Любоўная магія Можа накіроўвацца як на
дзяўчыну, так і на хлопца.Назвы: прывярнуць,
прысушыць (выкарыстанне слова "прываражыць" у гэтым
значэнні – памылковы літаратурны штамп). прыварот,
прысушка. Замовы і сродкі адваротнай накіраванасці
             называюць: адвярнуць, адсушыць
             Г. Ахоўная і іншая сітуатыўная магія Актуалізуецца ў

              розных жыццёвых сітуацыях і ў залежнасці ад гэтага мае назвы:

а) замовы (малітвы) засцерагальнага дзеяння

б) якія актуалізуюцца ў сітуацыі небяспекі ці няўдачы
Д. Абраканне, аброчны рытуал. Абраканне, абракацца – абрад асабістага абяцання богу (святому) прынесці нейкі дар або ахвяру ўзамен на дапамогу ў пазбаўленні ад хваробы або ў цяжкой жыццёвай сітуацыі. Дар можа прыносіцца і адразу з просьбай.
Е. Магія, накіраваная на ўдачу. Сюды адносяцца, напрыклад, паляўнічыя замовы і рытуалы, дзеянні ў лесе, каб набраць многа грыбоў і ягад, у аснове якіх звычайна ахвяра духам леса.

Ж. Шкодная магія. Сродкі і спосабы, накіраваныя на нанясенне шкоды жыццю і здароўю іншага чалавека, яго родных, знішчэнне яго маёмасці і дабрабыту, разбурэнне адносін і пачуццяў паміж людзьмі, уздзеянне на лёс чалавека (удачу ці няўдачу ў жыцці). Асуджалася і асуджаецца грамадствам.

Пабытовай праявай шкоднай магіі, якая прымяняецца, як правіла, жанчынамі на эмацыйным узрушэнні, з'яўляюцца праклёны. 
З. Агульная тэрміналогія
Назвы людзей, надзеленыя сакральнымі ведамі:

знахар (знахарка), шаптун (шаптуха) – для людзей, якія практыкуюць лекавую магію, а таксама нейтралізацыю шкоднай. Нейтральна або станоўча афарбаваныя. Рэдка ўжываецца слова замаўні`к (паўн.-заходн.)

               шаптаць, загаворваць, замаўляць – працэс

               замова, малітва – назва тэксту, які выкарыстоўваецца ў магічным рытуале

              чараўнік (чараўніца), рэдка: чарадзей – назвы людзей, якія могуць і як правіла практыкуюць шкодную магію. Звычайна негатыўна афарбаваныя. Памылковы сучасны літаратурны штамп: слова чараўніца як камплімент жанчыне.

               ча`ры, чарава`ць – назвы дзеяння (з'явы) і працэсу

              вядзьма`к (ведзьма) – найбольш негатыўна афарбаваная назва шкоднага чараўніка, які стасуецца з нячыстай сілай і паступова губляе чалавечыя рысы і ператвараецца ў інфернальную істоту.

